
主後 2020 年 9 月 20 日 新竹聖經學院主日講道 

講題：仰望恩典的記號      主講：詹偉謙牧師(鹿滿教會) 

經文：民數記二十一：4～9 節     詩歌：24：574：390      啟應文：11 

金句：「求你互我早起時聽見你慈愛的聲，因為我倚靠你；求你互我知應該行的路，因為我的心仰望你。」(詩

篇 143:8） 

仰望恩典的記號 

    佇每一個主日禮拜，我不知道咱的兄姊，你是又甚麼款的心情來朝見上帝，你是不是有一種期待與渴望？期盼來到教會，佇同一個信

仰團體裡面，共同學習親近上帝，一方面領受主的醫治與救恩，一方面也學習彼此相愛。譬如說：佇聖餐的典禮中，就是一個記號，代表

咱共同享上帝國的宴席的喜樂。今仔日的經文，記載蛇與記號的記載，咱要從經文中來瞭解，成為一個上帝的百姓，咱應該有的特質以及

怎樣仰望上帝恩典。 

1.災難來臨的原因 

    佇創世紀的記載中，對佇夏娃受到蛇的引誘，通常會使咱對佇蛇，會產生不好的聯想及偏見，可能對佇多多人來說，蛇總是給

人不喜歡、不舒服的感覺。我剛剛去到鹿滿教會的時，因為阮住的所在，不是佇教會，所以教會就幫阮租佇一個會友的舊厝，這是

一間佇田園邊的鄰街厝，佇那所在，阮曾遇過好幾次蛇的經驗，我會記得第一次，蛇跑去進去廁所，我與牧師娘是怕到跳起來，阮

只可以趕緊將門關起來，因為阮怕蛇跑出去，但是蛇關佇裡面，又不知道要怎樣打，後來是請家輝長老幫忙來抓蛇，後來，金山長

老送我一隻抓蛇的叉子，對這時開始我就學要抓蛇，當然現在看到蛇也是會怕，但是若看到的蛇，也要學打蛇，當然若經過蛇曾出

現的所在，就要很謹慎。        

    所以咱可想像一下，今仔日經文中的情境，這有可能親像電影的災難片同款，忽然間有一大群的火蛇，佇營區裡面四處亂竄，

佇布棚裡面的人，大家看見一定是大聲哀叫，百姓是驚到大家跑的跑，逃也逃，現場的狀況一定是非常混亂。我想，如果咱佇這款

的境遇，一定也是大吃驚。 

    為什麼，以色列百姓會發生這款的災難，這是因為他們出怨言。經文說：他們對何珥山起身，對紅海的路去，欲踅以東的地。

百姓佇所行的路上，因為心裡餒志，就嫌上帝及摩西講：「恁啥事導阮出埃及、互阮死佇此個曠野啊？因為無餅，無水，阮的心厭賤

此個清淡的食物。」咱看見以色列百姓已經佇曠野轉來轉去，一路上不斷有多多怨言，這路怎樣難行、食物怎會這難吞入喉，每天

都吃同款。可能咱也會同情以色列百姓，他們大大小小這麼多人、搬山過嶺，又走這麼久長的路，花這麼多時間，三十幾年來都吃

同款的食物，總是會感到累，感覺煩躁，甘說，他們就不能說一些怨言嗎？甘說，阮不能說「嗎哪」是清淡的食物嗎？ 

    但是，咱若用上帝的角度來看，上帝佇這做甚麼？上帝是照著祂與以色列祖先所約定的，帶領百姓離開埃及，使他們不再是奴

隸的身份，不免過著沒有盼望的生活。上帝也一路上帶領他們，有雲柱與火柱導路，也供給水與食物，盼望他們可成做屬佇上帝的

百姓，佇這個旅程中，上帝所希望的是，以色列百姓是可成作一個敬拜主、跟隨上帝，帶著盼望走向應許之所在。 

    豈採，此時以色列人已經走了三十八年，米利暗，亞倫也都過世，隨著年老的長輩一個一個凋零，新的一代也漸漸成長，他們

是懷著希望準備要進入迦南地。佇災難發生之前，他們剛打了一場勝仗，打敗迦南人（民 21:1-3），應該是大有信心，但是(v4)卻是因

為路程中的困難發出抱怨，連上帝賞賜的嗎哪也有怨言。咱要知道，若是一個團體當中，有怨言出現，這是會親像傳染病同款，很

快就擴展出去，充滿著強烈的不滿與怨恨。其實，過去以色列百姓，也曾從原本是對上帝心存感謝，卻因為遇到一點點困難，就有

多多怨言的情況，這已經不是第一次，上帝深深希望這群，被興起新的世代，佇面對困難與挑戰，可對信仰有堅持與仰望，甚至是

比他們父母那一代，更加有堅持與信心。若是這樣，咱要問：這些以色列百姓是不是走佇上帝應許的道路上？是的。這些以色列百

姓是不是知道他們是上帝的選民？知道。既然知道自己是誰，又知道自己的道路與方向，這樣佇面對挑戰與困難時，是不是更多可

堅持跟倚靠？ 

    從這段經文來反思自己，咱都知道自己是屬上帝的百姓，咱也知道自己要走上帝的帶領，走向應許的道路上，但是，咱好摻像

是，也常常忘記得感謝上帝的醫治與救恩，好摻像是佇現在的生活當中，咱做甚麼代誌都有多多不甘心、不情願，或是常常將太太

對家庭的付出，先生對家庭的努力，都當作是應該的，若是遇到一些不順自己的意思，或是受到一點點委屈，就開始愛計較、愛細

細唸，就好摻像耶穌所說，浪子回頭的比喻（路 15:11-32），那位身佇恩典中、卻看不見寶貴恩典的大子，只是佇計較老爸對小弟的

偏愛。或是佇信仰團體中，看見別人所擁有的，或是指責別人的缺失，總是比較容易，卻忘記反省自己，所受的醫治與恩典。 

2.上帝的恩典預備 

    感謝上帝，佇祂的恩典的帶領中，當百姓陷落佇苦難中，他們求告上帝的赦免，上帝的恩典就臨到。耶和華對摩西講：「你做一

尾火蛇，掛佇旗杆頂；見若互伊咬著的，一下看，就會活。」（民 21:8），經文說被火蛇咬到的人只要「一下看，就會活。」，也就是

「仰望」銅蛇，就可得救。仰望也就是往上面看，當人體驗到，無法靠自己戰勝現實環境中的困難與挑戰時，就必須往上面看，上

帝藉著向上面看的這個動作，來提醒百姓要仰望上帝，當以色列百姓遇到火蛇的攻擊，四處逃閃，左看右看四處找尋逃命的路，但

是，就是沒有想到要往上面看，就可祈求得到上帝的幫助。 

    聖經佇其他所在，也有記載「往上面看」的這個動作，譬如如「注目看天」佇（使徒行傳七:54-55）「眾因聽見諸個話，心內盡

在受氣，向伊咬牙切齒。獨獨司提反互聖神充滿，注目看天，看見上帝的榮光，耶穌徛佇上帝的大旁」，佇這段經文裡面，還有一個

特別的所在，聖經有很多所在都是說起耶穌是「坐」佇上帝的正邊，只有這個所在說起耶穌「站」佇上帝的大旁，佇這耶穌與司提

反好摻像有同款的經歷。當司提反往上面看見上帝，讓他心裡充滿極大的氣力與安慰，甚至願意為著真理殉道。 

    但是，佇路加福音乃是記載一位，連抬目向天也呣敢的人（路加福音 18:11-13）：『法利賽人徛啲，家己祈禱講：『上帝啊，我感

謝你，因為我無親像別人勒索、不義、姦淫，也無親像此個抽餉的。我一禮拜禁食二擺，閣將凡所得著的十份抽一份。』若是彼個

抽餉的遠遠徛啲，連抬目向天也呣敢，干單搥胸講：『上帝啊，憐憫我此個有罪的人！』」。耶穌說，法利賽人與抽餉之間，上帝抽餉

稅吏的禱告，「我給恁講，此個人倒去伊的厝得著稱做義贏過彼個人；因為，見若自高的，欲互伊卑微；家己卑微的，欲高升伊。

（路 18:14）」。 

    列位兄姊，「抬目向天」不是外在的姿勢，乃是內心真正的仰望，期盼看見上帝的恩典，並且讓上帝看見我們的心；仰望是知道

自己需要被上帝醫治的人，來到上帝面前，讓上帝看見咱真實內心的情況；仰望是對上帝說，主啊，請施恩讓我這個有罪的人，因

為我不能做甚麼，我欠缺，我軟弱，我需要主的恩典，當咱內心這樣向上帝祈求的時，這就是仰望。佇（詩篇 143:8）「求你互我早起

時聽見你慈愛的聲，因為我倚靠你；求你互我知應該行的路，因為我的心仰望你。」上帝期待咱親像抽餉同款，願意謙卑，從內底

真正的來仰望他。 

   佇新約的時代，耶穌曾引用摩西舉蛇這件事來預表自己。耶穌在跟尼哥底母談道理的時候說「 閣親像摩西舉起蛇佇曠野，人子

亦的確著按呢受舉起，互見若信的人踮佇伊有永活。「因為上帝將獨生的子賞賜世間，互見若信伊的人，boe 沈淪，會得著永活，伊

疼世間到按呢。因為上帝差子入世間，呣是欲審判世間；是欲互世間對伊得著救。（約 3:14-17）」。被舉起的銅蛇，預表新約裡被掛佇

十字架上的耶穌，這是一個記號，代表著當咱仰望耶穌，就可從祂得到氣力，當咱來到耶穌面前，表達出敬虔前的祈求，上帝就要

聽見咱的懇求，施落醫治與救恩。 

    3.活出上帝百姓的人生 

    列位弟兄姊妹，你甘有願意活出上帝百姓的這款生命，知道自己是是誰，知道自己往叨位去？知道自己是上帝的百姓？知道咱

是走佇上帝所應許的道路？佇這牧師要提出兩個重點與大家作夥學習：第一，咱要記得常常往上面來看，仰望上帝恩典，你不免等

到最後走投無路的時，才想要向上面看，上帝希望咱不只佇困境中依靠祂，上帝也盼望咱，佇日常生活當中，就要常常與祂親近、

與主同行。第二，咱要讓抱怨的言語越來越少，當咱減少抱怨的言語，就可發現，原來佇咱的生命當中，充滿了多多的恩典。 

   這禮拜我要邀請大家，作夥來學習信仰的功課：第一，你可佇這禮拜當中學習仰望上帝，親像患者來到最大的醫生耶穌的面前，

將自己渴望得醫治的真實需要，帶到上帝面前找尋身體與心靈都得到醫治。第二，用實際的行動，向你的丈夫與子兒，你的太太或

是媽媽說三句謳咾和感謝的話，用 謳咾代替埋怨和沈默。藉由這樣的行動，去體驗咱是不是因為習慣，將生活當中的愛跟恩典，看

作是理所當然，透過這款的行動，來思想咱跟上帝的關係，是不是也因為抱怨與沈默，讓咱看不見上帝所賞賜的恩典。第三，觀察

並反省你生命中有甚麼記號，就好像是掛佇上面的銅蛇或是十字架上的耶穌，你有甚麼生命中的記號，可提醒自己看見上帝的恩

典。 

    希望這禮拜中，咱可學習、實行從今天所領受的教導，學習仰望、學習講三句感恩的話、學習在你的生命當中找到恩典的記

號，提醒咱往前走，期盼咱每一位兄弟姊妹都可以一起分享上帝那美好的見證。 


